
SEKTOR ZA MLADE

Na osnovu člana 5. stav 2. Pravilnika o procedurama za izbor korisnika sredstava po Javnom pozivu u oblasti kulturno-historijskog naslijeđa, kulture, sporta i mladih za 2023. godinu (broj: 01-11-10-3131/23), Sektor za mlade sačinio je 

ZAPISNIK

o provjeri formalno-pravne ispravnosti pojedinačnih prijava pristiglih za Transfer za mlade

Sektor za mlade preuzeo je 14.06.2023. godine, sa Protokola Federalnog ministastarstva kulture i sporta, sve prijave koje su pristigle na Javni poziv - Transfer za mlade. 

Uvidom u dokumentaciju iz elektronskog protokola (OWIS) konstatovano je da je pristiglo 106 prijava i napravljen je poseban elektronski nalog Pomoćniku ministrice za uvid u sistemu OWIS, koji se samo odnosi na Javni poziv. 
U procesu provjere formalno-pravne ispravnosti pojedinačnih prijava pristiglih na Transfer za mlade učestvovali su uposlenici Sektora za mlade te predstavnica Kabineta Ministrice. Shodno Pravilniku o unutrašnjoj organizaciji FMKS ovim procesom je rukovodio pomoćnik ministrice.

Dana 14.06.2023. godine, uz prisustvo svih učesnika u ovom procesu, utvrđeno je da pristigle prijave odgovaraju elektronskoj evidenciji dostavljenoj od strane Protokola Ministarstva. Nakon čega su metodom slučajnog uzorka dodijeljene obrađivačima predmeta na dalju proceduru.

Aktivnosti na utvrđivanju formalno-pravne ispravnosti pojedinačnih prijava pristiglih za Transfer za mlade, obavljane su u periodu od 14.06.2023. godine do 29.06.2023. godine, o čemu su sačinjavani dnevni izvještaji koji su dostavljani Ministrici. A svaka prijava obrađena je zasebno na Obrascu 1. iz gore navedenog Pravilnika (Obrazac 1. Zapisnik o provjeri formalno-pravne ispravnosti programa/projekta i dostavljene dokumentacije).
Nakon provjere svih prijava konstatirano je da je 87 prijava ispunilo formalno-pravnu ispravnost i mogu biti tretirane kroz dalju proceduru, dok 19 prijava nije ispunilo formalno-pravnu ispravnost. Razlog ne ispunjavanja formalno-pravne ispravnosti konstatiran je na Obrascu 1. za svakog korisnika pojedinačno i u Listi aplikanata koji nisu zadovoljili formalno-pravne, koja se nalazi u progu ovog Zapisnika.

Broj: 05-36-13-3285/23
Sarajevo, 30.06.2023.godine

